
Apstrakt

Za mlade osobe je od presudnog znacaja da znaju razluciti u kojim
Zivotnim situacijama se pristupa izgradnji povjerenja kao supstanci-
jalnom konstruktu drustvenosti, sto predstavlja preduslov za njihov
dalji intelektualni, socijalni, ali i kulturni razvoj. Obrazovanje u okvi-
ru visokoskolskih studijskih programa odnosno fakulteta predstavlja

integriranje licnosti u jedan drugaciji i zahtjevniji intencionalni pro-
stor s posebnim standardima u oblasti strucne edukacije, sto svaka-
ko predstavlja svojevrsni izazov za pojedinca u procesu izdradnje
novih socijalnih odnosa. U ovom kontekstu, interakcija i izgradnja
povjerenja izmedu studenata i nastavnog osoblja je kljucni faktor za
uspjesnost cjelokupnog tercijarnog obrazovnog pocesa. Upravo, ovaj
rad sadrZajno premreZava problematiku povjerenja, postavljajuci ga
u istrazivacki fokus kao kapitalni odnos u procesu studiranja i naj-
delikatniji moguci odnos izmedu studenata i nastavnika. Traganje
za odgovorima na ovu temu zahtijevalo je interdisciplinaran pristup,
kao i konsultiranje literature iz oblasti sociologije, pedagogije, filo-
zofije i komunikologije koju objedinjuju rezultati empirijskog istra-
Zivanja, cime se znacajno doprinijelo rasvjetljavanju samog pojma i
znacaja povjerenja u odnosu student - nastavnik. Nadamo se, da ée
ovaj rad ili bar neki njegovi dijelovi postati smjernica i uputa za sto
vecu osvjescenost ovog oblika akademskog iskustva odnosno procesa
na relaciji student - profesor koji se, poput ostalih meduljudskih od-

nosa, primarno, ili bi tako trebalo, zasniva na povjerenju.

Uvod

Fakultet je organizaciona jedinica univerziteta koja obavlja nastavnu i na-
uc¢no-nastavnu djelatnost u oblasti jedne ili vi$e srodnih odnosno medusobno
povezanih nau¢nih disciplina i osigurava njihov razvoj. Studenti, kao popula-
cija mladih u procesu ,,obvezivanja budu¢nosti®, izborom jednog od Zeljenih
i/ili dostupnih fakulteta pristupaju slozenijoj, poslijesrednjoskolskoj etapi ob-
razovanja. Prijelaz iz srednje Skole na fakultet nerijetko je tezak proces prila-
godbe za ucenike koji dobijaju status studenata. Koncept skolovanja, u¢enja i
ispitivanja koji su do tada poznavali mijenja se, §to im otezava usvajanje novih
pravila i propisa, te moze rezultirati indiferentnos¢u (pocetnom ili trajnijom)
i ¢estim propitivanjem individualnih potencijala, $to se ponajprije ocitava u
nastavnom procesu - polazistu i osnovi za izgradnju povjerenja izmedu stu-
denata i nastavnika. Studenti nerijetko, usljed nedovoljne Zelje za stjecanjem
novih znanja i vjestina, studijski ciklus zavr§avaju sa neadekvatno razvijenim
kompetencijama i kao takvi manje su konkurentni na trzistu rada. Nastav-
ni program zastupljen u visokoskolskim institucijama ima svoju ergolosku
zasnovanost (materijalni prostor, institucionalizacija, utvrdene profesionalne
statuse, odgovarajuca sredstva i metode itd.) kao i dokimolosku specifi¢nost
(nacin ocjenjivanja studenata i nastavnika na osnovu transmisije znanja), ali
ono §to ¢ini okosnicu cjelokupnog odgojno - obrazovnog procesa usmjerenog
na razvoj licnosti jeste tzv. trougao vjestina obucavanja ili didakticki trougao
- student, nastavnik i nastavni program’. Nastava se odrzava na osmisljenoj
edukacijskoj platformi koja, pored toga sto je pripremljena za prenos znanja,
novih radnih iskustava i u¢enje, istodobno predstavlja neprestanu pedagosku
budnost na relaciji odgajatelj/nastavnik/profesor — odgajanik/ucenik/student.
Ovaj vid a posteriori odgojne prakse je potka za uspostavljanje meduljudskog
odnosa koji se primarno razvija i njeguje kroz individualno pruzanje prili-
ke, te ocekivanje pozitivnog ishoda, $to ¢ini pokretacku snagu povjerenja®.
Kao vrijednosni konstrukt povjerenje, u osnovi, suoblikuju namjera (zami-
sao pojedinca i/ili grupe koja ce se ostvariti verbaliziranjem i/ili radnjom),
cilj (osmisljena motivacijska smjernica za konkretizaciju zelja: opredmecenje
i satisfakcija), komunikacija (socijalna interakcija razmjenjivanja informa-
cija) i realizacija (spoznaja, ostvarenje, izvrSenje i uobli¢avanje povezanosti
socijalnih aktera unutar dostupnih mreza odnosa, a u svrhu opceg i trajnijeg
dobra). Interaktivno ucenje (,,suradni¢ko ucenje“ posredstvom interperso-

* Grupa autora, Socioloski leksikon (Beograd: Savremena administracija, 1982), str. 390.
* Amel Ali¢, Haris Ceri¢, Sedin Habibovi¢, Obiljezja kulture mladih (Sarajevo: Centar za na-
predne studije, 2018), str. 45.

nalne komunikacije) koje predstavlja jedan od znacajnijih procesa u nastavi,
izmedu ostalog, proizlazi i iz kvalitete odnosa izmedu studenata i nastavnika.
Jedna od moguénosti upotpunjenja tog odnosa usmjerena je na preferenciju
napustanja odredenih obrazaca svojstvenih tradicionalnoj nastavi kao §to je,
s jedne strane, verbalna dominacija nastavnika uz ,docentnu suzdrzanost i
s druge preovladavaju¢ih memorijsko-reproduktivnih aktivnosti“ studena-
ta uz minimalne motivacijske sadrzaje/podrazaje’. Tehnologija obrazovanja
ve¢ odavno determinira nove metode u nastavi posebno podrsku digitalnih
uredaja, razvoj aplikacija za interpersonalnu i grupnu komunikaciju izmedu
nastavnika i studenata, ustrojstvo platformi za online ucenje itd. ¢ime se pa-
Znja usmjerava na studenta, nastava dislocira iz u¢ionice i mijenja obrazovna
paradigma (verbalna i reproduktivna nastava). Mozda samo povjerenje ima
privilegiju da ostane nepromijenjeno u tim medijski osvijestenim obrazov-
nim procesima.

Tokom istrazivanja pojam i znacaj povjerenja u odnosu student - nastav-
nik analizirali smo kroz Cetiri kategorijalne korelate (pojmovi koji pretpo-
stavljaju jedan drugog), a to su povjerenje (definitorna podloga povjerenja),
komunikacija (interpersonalni kod), tehnologija (tehnologija obrazovanja) i
nastava (povjerenje prije kolokvija). Navedene kategorije suodnosno i siner-
gijski imanentnim svojstvima umnogome oblikuju karakterologiju odnosa na
relaciji student - nastavnik kako u nastavnom procesu tako i u cjelokupnom
akademskom prostoru $to je, u konacnici, potvrdilo i provedeno istrazivanje.

Metodologija istrazivanja

Slozeni socijalni konstrukt povjerenja i njegova fenomenoloska priroda u
preliminarnoj analizi su se izbistrili kao pojmovno vida premisa koja objedi-
njuje ostale gradotvorne kategorije i posreduje zaklju¢cima, $to je ovom pro-
jektnom zadatku, te njegovom metodoloskom okviru, dalo sadrzinu predme-
ta istrazivanja. Ulogu i znacaj povjerenja u odnosu nastavnik - student ispitali
smo sa pocetnim problemskim (istrazivackim) pitanjem koje glasi: Koji su
nacini izgradnje socijalnog odnosa izmedu nastavnika i studenta koji se gradi
na povjerenju? Na osnovu istrazivackog pitanja, koje je interdisciplinarnog
karaktera, odredeni su drustveni i naucni ciljevi istrazivanja. Orijentiranost
na upotrebljivost i korisnost rezultata istrazivanja u nastavnoj praksi uoblicila
je drustveni cilj. Pristupili smo logicko - teorijskom struktuiranju visokokore-
liraju¢ih kategorija (odredenje njihovih kvalitativnih obiljezja), a nakon toga

> usp. Anita Popovi¢, Interaktivno ucenje - Inovativni nacin rada u nastavi, Obrazovna tehno-

logija, br. 4 (Beograd: Evropski institut za informatiku i obrazovnu tehnologiju, 2007), str. 55.

ustanovili prelomne tacke novih saznanja i utvrdili nacin njihovog premre-
zavanja empirijskim istrazivanjem (prikupljanje, sredivanje, tumacenje i ana-
liza statistickih podataka). Na taj nacin se izbjegla socioloska aproksimacija
(priblizno odredenje) ili u krajnjem slucaju proizvoljni sud o zasigurno naj-
vaznijem odnosu u obrazovnom procesu — student - profesor. Potencijalna
iskustvena provjerljivost prezentiranih podataka postala je vodiljom ovog
istrazivanja. Naime, relevantni podaci mogu postati pouzdani korektiv u za-
stupljenim modelima ponasanja nastavnog osoblja §to se posljedi¢no odra-
zava na stavove studenata, kao i na kvalitet samog nastavnog procesa. Ovaj
slozeni aktivitet vremenom (p)ostaje predispozicija izgradnji povjerenja, ne
samo u nastavnom procesu, nego u cjelokupnom akademskom okruzenju.
Naucni cilj istrazivanja je opredmecen u usmjerenju na analizu povjerenja
kao socijalnog odnosa u realnim prostornim i drustvenim okvirima (viso-
koskolska ustanova — fakultet) u kojima smo mogli procijeniti stepen njegove
ostvarivosti. Plauzibilne smjernice smo crpili iz relevantnih znanstvenih ra-
dova koji problematiziraju razlicite procese i pojave u obrazovnom sistemu.
Isto tako, nastojali smo uvaziti misljenje studenata i nastavnika koji su bili
blagovremeno informisani i ukljuceni u inicijalni istrazivacki postupak. Is-
postavilo se da komunikacijske vjestine (,,dobar®, , 10§ komunikator), kao i
vjestina slusanja u komunikaciji predstavljaju istodobno polaziste, misaonu
pretpostavku, ,,senzibiliziranu epistemu® ali i konstantu u eksplikaciji odnosa
izmedu studenta i profesora izgradenog na povjerenju. U tom smislu, znan-
stvenom deskripcijom, klasifikacijom i eksplanacijom utvrden je kauzalitet u
(su)odnosima: kategorijalnim (pojmovno, vrijednosno, svrsishodno) i me-
duljudskim koji se temelje na svojevrsnoj (akademskoj, obrazovnoj) strategiji
komunikacije u ¢ijim smo tokovima detektirali snagu i mogu¢nosti, ali i pre-
preke i slabosti. Sve navedeno dovelo nas je do generalne hipoteze koju smo
testirali u istrazivackom procesu, a koja je glasila:

Nacin i kvaliteta komunikacije znacajno uticu na izgradnju socijalnog od-
nosa tj. povjerenja na relaciji student — nastavnik.

U procesu konkretizovanja generalne hipoteze precizirane su posebne hi-
poteze. Kao strukturalni ¢inioci uobli¢ene su dualnom konstatacijom:

- da se svako ljudsko djelovanje temelji na nekom stepenu povjerenja;

- da je komunikacija kljucna za uspostavljanje povjerenja.

Daljoj razradi posebnih hipoteza simetri¢no su postavljene pojedinacne, a
sadrzane su u sljede¢im pretpostavkama:

- da se steCeno povjerenje moze izgubiti;

- da nedostatak povjerenja vodi ka opéem otudenju;

- dase stepen uspostavljenog povjerenja u komunikaciji najjasnije ocitava

u frekvenciji povratnih informacija na relaciji student - profesor;

- komunikacijski kanali kojim se brze gradi povjerenje izmedu studenta i
profesora zastupljeni su u tradicionalnoj nastavnoj metodi (licem u lice);
- povjerenje izmedu studenta i profesora mora biti uzajamno.

Podaci istrazivanja, koje ¢emo prezentirati u ovom tekstu, rezultat su pro-
jektne aktivnosti sprovedene na Fakultetu politickih nauka Univerziteta u Sa-
rajevu, krajem 2019. godine. U istrazivanju je ucestvovalo 295 ispitanika od
toga 60,3% muskaraca i 39,7% zena. Najcesca starost ispitane ciljne populacije
je 20 godina, dok je prosjecna starost 22,5 godina. Ciljnu populaciju ¢inili su
studenti, dok je metodologija istrazivanja predvidala da se tokom terenskog
rada i analize dobijenih podataka dobiju podaci proizisli iz stavova, iskustva
i misljenja studenata o fenomenu povjerenja i njegovoj izgradnji u akadem-
skom okruzenju. Podaci za potrebe istrazivanja prikupljeni su tehnikom an-
kete i instrumentom anketnog upitnika, koji je ciljnoj populaciji distribuiran
u formi lice u lice ili grupnim/individualnim popunjavanjem upitnika. Mjer-
ni instrument sastojao se od skupina tvrdnji na kojima su ispitanici izrazavali
svoje stavove, imajuci na raspolaganju sljedece opcije: u potpunosti se slazem,
slazem se, niti se slazem niti se ne slazem, ne slaZem se i u potpunosti se ne
slazem. Za statisticku analizu podataka koristen je softverski paket SPSS (Sta-
tistical Package for the Social Sciences). Istrazivanjem su obuhvaceni studenti
svih Odsjeka Fakulteta politickih nauka Univerziteta u Sarajevu - sociologija,
politologija, sigurnosne i mirovne studije, socijalni rad i komunikologija. Is-
pitanici su shodno broju i studijskom usmjerenju u uzorku ¢inili heterogene
grupe od I do V godine, odnosno I i II ciklusa studija. Za potrebe ovog rada
(izvorno istrazivanje je znacajno ekstenzivnije) pristupili smo selekciji pitanja
i sredivanju kvalitativnih i kvantitativnih kontinuiranih varijabli istrazivanja
u svrhu preciznosti i ¢itljivosti podataka u zadatom tematskom okviru, te for-
mativu ¢asopisa u koji je uvr$ten na nacin da smo uobli¢ili preferencijalne
pokazatelje povjerenja imajuci, pri tom, u vidu slozenost ovog vrijednosnog
konstrukta i njegovu sveprisutnost u akademskoj interakciji $to ga, uostalom,
i ¢ini relevantnim predmetom socioloskog istrazivanja. S obzirom na ¢injeni-
cu da se svaki od kategorijalnih korelata pojmovno tretirao i sociolo$ki predi-
cirao kao stvaralacki i odredujuci u izgradnji prevashodno socijalnog odnosa
povjerenja, te da je uz statisticke podatke izvedena i konkluzija, u Zakljucnim
razmatranjima smo pristupili konciznom objedinjenju prezentiranog znan-
stvenog sadrzaja.

U tekstu smo, uz pojam nastavnik koristili i pojam profesor jer smatramo
da imaju zajednicke aspekte znacenja - ista strategija upravljanja znanjem, de-
taljno znanje i vjestine o tome kako poducavati odredeni predmet, povezano
sa komunikacijskim kompetencijama i specifi¢cnostima u metodama prenosa
znanja ucenicima/studentima, pedagoska kultura, poducavanje u ucionici,

profesionalna etika itd. Razlika u odnosu na druge profesije koje imaju iste
odrednice je u stepenu njihove razvijenosti i dosljednosti istim.

Pojam i znacenje povjerenja - definitorna podloga

S obzirom na ¢injenicu da se pojam povjerenja u sklopu ovog istrazivanja
postavio kao imperativ u izgradnji meduljudskih socijalnih odnosa njegovoj
analizi smo pristupili kao misaonom i emocionalnom procesu s uporistem u
stvarnosti, odnosno kao individualnom iskustvu u drustvenoj realnosti koje
svoje razlicite oblike stvara, nadopunjuje i korigira kroz interakciju s drugim
ljudima. To je pozitivno$¢u akumulirani stav, proces koji se prije svega uci,
iskustveno oblikuje i njeguje individualno i kroz odnose s drugim ljudima.
Ono je u logici svakodnevice tautolosko rezonovanje i otvaranje prema na-
stupajucim situacijama na nacin da ¢e se u interakciji s drugima uzeti u obzir
nase potrebe, gledista i interesi, posebno, u trenutku pokretanja neke socijal-
ne akcije (saradnje) ili zasnivanja socijalnog odnosa (baziranog na principu
uzajamnosti), te da ce biti svrsishodni, obostrano korisni i da ¢emo tokom
njihovog trajanja biti zasticeni od eventualne $tete. U socijetalnom smislu po-
vjerenje se tretira i kao ishodiste socijalnog kapitala koji se definitorno izvodi
iz kompleksnijeg drustvenog zivota (zajednica/sociokulturna i viralna, mre-
ze, norme i povjerenje) dok u praksi predstavlja podlogu koja omogucava
pojedincima da ucinkovitije djeluju u ostvarivanju zajednickih ciljeva. Da se
svako ljudsko djelovanje temelji na nekom stepenu povjerenja smatra 73,7%
ispitanika, od toga 33,1% studenata se slaze sa ovom konstatacijom, dok je
njih 40,6% izabralo opciju u potpunosti se slazem. Okosnicu povjerenja, kao
stvarnog i potencijalnog resursa, sa¢injava duhovna, materijalna, te individu-
alna i kolektivna eticka komponenta. Najbitnije u ovoj postavci je da se radi
o dugom putu s bezbroj normi i zapreka koje diktira svakodnevni Zivot, te
njegova privatna i javna sfera. Dakle, stjecanje povjerenja je dugotrajan pro-
ces, a to su potvrdili i ispitanici, birajuci opciju u potpunosti se slazem u 50,7%
slucajeva. Takoder smo uocili da, kada je rije¢ o spolu, nema razlike u per-
cepciji prema stjecanju povjerenja kao dugotrajnom procesu. U slucaju kada
vrijeme pokaze da se povjerenje zanemaruje, izostaje ili je imitativne naravi
u jednom ili viSe segmenata drustvene koegzistencije i saradnje (nepostova-
nje dogovorenih radnji, konfliktne situacije, ,ostavljanje na cjedilu, selektiv-
ni skepticizam, pretjerana individualna ambicija, ignoriranje tudih potreba
itd.) na $ta, prevashodno, ukazuju komunikacijske mikroprepreke (usmenog,
pismenog, kontaktnog/neverbalnog i e-komunikacijskog karaktera) aktera
u socijalnoj mrezi, to izravno vodi podrivanju moguc¢nosti da se taj odnos

zalijeci i nastavi®. U simplificiranoj verziji to znaci da se steCeno povjerenje
moze izgubiti. Na cjelokupnom uzorku preferirani odgovor studenata u vezi
sa naznacenom konstatacijom/stavom bio je u potpunosti se slazem 55,3%.
Destabiliziranje odnosa pojedinac emocionalno i iskustveno memorise for-
mirajuci svojevrstan personalni stit koji ukazuje na spoznaje iz neposrednog
dozivljaja - neugodno/lose i/ili podsticajno/oprezno/dobro. Saznanje o sebi
i drugima je moguce samo na nivou pojavnosti, koliko god ona bila zbiljom
intrigantna, jer trajniji nedostatak povjerenja vodi ka opéem otudenju (,,otu-
denju sopstva“ prije svega), a s tim se u vecem broju slazu i ispitanici (64,0%).
Statisticki vazna smjernica za buduca istrazivanja je misljenje studenata koji
su ovu suodnosnu alternativu najvide procentuirali opcijom niti se slazem,
niti se ne slazem (38,6%). Imajuci u vidu da se radi o populacijskoj grupi koja
zbog svoje dinamicnosti i Zivotne dobi, te imanentnih intelektualnih, emotiv-
nih, etologkih i drugih karakteristika, tek stjece iskustva povjerenja (posebno
akademskog) navedena opcija/postotak je prihvatljiv.

Komunikacijski ¢in i usavrsavanje sposobnosti za upotrebu
znanja - interpersonalni kod

Komunikacija predstavlja univerzalan proces u ljudskom drustvu. Zasniva
se na djelovanju baratanjem simbolima i odredenim ponasanjem (verbalna i
neverbalna komunikacija) o ¢ijem znacenju u drustvenim zajednicama postoji
konvencija na osnovu koje pojedinci razumiju znacenje djelovanja drugih po-
jedinaca. Sastavni dio komunikacije je dvosmjernost i povratna informacija.
Najzastupljeniji oblik komunikacije je interpersonalna komunikacija (komu-
nikacija licem u lice unutar manjih grupa) i predstavlja osnovni instrument
obrazovanja, a po prirodi odnos i prema situaciji u kojoj se ono odvija (proces,
sadrzaj, ustanova itd.) je planska, formalna i javna. Uz navedenu sintagmu ce-
sto se u literaturi navode jo§ dvije punosnazne rijeci: komunikacijska kom-
petencija (komunikacijska jezicka sposobnost), koja podrazumijevaju necije
ponasanje adekvatno datim okolnostima, pruzivsi priliku tako pojedincu da
realizira svoje personalne i relacijske ciljeve’. Kvalitet i kompetencije u komu-
nikacijskom procesu unutar visokoskolskih ustanova su poticanje znanja i
usavr$avanje sposobnosti za ,,upotrebu tog znanja u komunikacijskom ¢inu“.

¢ Maja Lamza-Maroni¢, Jerko Glavas, Poslovno komuniciranje, Studio HS Internet, Priru¢nik
za studente ekonomskih fakulteta (Osijek: Ekonomski fakultet u Osijeku, 2008), str. 2.

7 Kathleen K. Reardon, Interpersonalna komunikacija - gdje se misli susrecu, Biblioteka: Komu-
nikologija, Prvo izdanje (Zagreb: Alinea, 1998), str. 27.

8 usp. Vesna Bagari¢, Jelena Mihaljevi¢ - Digunovi¢, Definiranje komunikacijske kompetencije.
Metodika: ¢asopis za teoriju i praksu metodika u predskolskom odgoju, skolskoj i visokos-
kolskoj izobrazbi, Vol. 8, br. 1 (Zagreb: Utiteljski fakultet Sveucilista u Zagrebu, 2007), str. 91.

Strucna interpretacija, kao misaoni postupak, izlaganje, umijece tumacenja, u
ovom slucaju prenos znanja, odnjegovana u duhu potpunog, ispravnog, pra-
vovremenog informiranja primaoca (slusaoca), te pristup komunikacijskom
¢inu (srdac¢nost i otvorenost) su najprimjereniji modusi u uspostavljanju po-
vjerenja. Shodno rezultatima istrazivanja, dosli smo do podataka koji jasno
pokazuju da je komunikacija klju¢na za uspostavljanje povjerenja. Ukupno
91,9% ispitanika smatra da je komunikacija klju¢na za uspostavljanje povje-
renja, od toga 41,2% studenata se slaze sa ovom konstatacijom, dok se njih
50,7% u potpunosti slaze sa ovom konstatacijom. Uocava se, takoder, trend
da se studenti ¢eSce u potpunosti slazu sa konstatacijom da je komunikacija
klju¢na za uspostavljanje povjerenja u odnosu na studentice. S druge strane
studentice (31,3%) mnogo lakse uspostavljaju povjerenje prema drugim lju-
dima, dok su studenti (18,6%) oprezniji. Zavisno od stepena komunikacije,
stepena uspostavljenog povjerenja na osnovu te komunikacije koje se najja-
snije ocitava u frekvenciji povratnih informacija (adekvatne povratne poruke
od strane studenata ukazuju na opravdanost i valjanost nastavnog sadrzaja)
studenti ¢e razli¢ito ostvarivati i dosezati slozene nivoe (i faze) ucenja, bilo
da je rije¢ o razumijevanju, analizi, sintezi ili vrednovanju stru¢ne materije sa
kojom se susre¢u u nastavnom procesu. U 56,2% slucajeva studenti smatraju
da su na relaciji nastavnik - student dozivjeli pozitivne povratne informacije,
dok je 13,2% ispitanih od polovine nastavnog osoblja s kojim je imalo inte-
rakciju u toku studija dozivjelo omalovazavanje vlastitih stajalista i diskusija.
Kada je rije¢ o percipiranim nac¢inima komunikacije odnosno srda¢nosti/lju-
baznosti naspram mrzovoljnosti nastavnog osoblja u toku komunikacije sa
studentima, stavovi ispitane populacije su razliciti, tako da 25,8% ispitanih
studenata smatra da je najmanje 50% nastavnog osoblja s kojim je pokusao/la
ostvariti komunikaciju iskazao/la mrzovoljnost u toku komunikacijskog pro-
cesa. S druge strane 59% ispitanih smatra da najmanje % nastavnog osoblja u
komunikaciji sa studentima pristupa srdac¢no i/ili ljubazno. Dakle, pogresni i
netakti¢ni komunikacijski procesi uveliko mogu narusiti i trajno poremetiti
povjerenje, kako opcenito, tako i u nastavnom procesu.

Uloga moderne tehnologije u procesu izgradnje povjerenja —
tehnologija obrazovanja

Primjena i zastupljenost modernih tehnologija u informacijsko — komu-
nikacijskoj djelatnosti predstavlja vazan segment u kontekstu stjecanja po-
vjerenja izmedu nastavnog osoblja i studenata, te se dominantno odnosi na
tehnoloski i komunikacijski aspekt unapredenja humane interakcije. Online,

digitalne, interaktivne (elektronske) platforme za interpersonalnu, grupnu i
masovnu komunikaciju, kao i na¢ini - izmjene komunikacijskih praksi izme-
du nastavnika i studenata nastalih pod utjecajem tehnoloske progresije (npr.
responderi) postale su nezaobilazan dio komunikacije na relaciji nastavnik
- student, kao i znacajan faktor izgradnje povjerenja medu njima. Uz klasic-
nu nastavu (licem u lice) odabrani mediji kao izvor informacija i medudje-
lovanja prenose se razli¢itim tehnologijama. U sistemu obrazovanja imamo
jednosmjernu (knjige, internetske stranice itd.) i dvosmjernu (mobitel, inter-
netski forumi, videokonferencije itd.) tehnologiju. Medijsko emitiranje dijeli
se na asinkrone (sudjelovanje po odabiru) i sinkrone (istovremeno sudjelova-
nje)’. U ovom kontekstu, potrebno je naglasiti da studenti koji pripadaju “on-
line generaciji’ nemaju pozitivan stav o digitalizaciji nastave. Naime, studenti
koji su ucestvovali u ovom istrazivanju ne smatraju da se komunikacijom pu-
tem interneta brze gradi povjerenje izmedu nastavnika i studenata 74,4% njih
nije se slozilo s tom tvrdnjom), kao i da 51,9% studenata smatra da su moder-
ne tehnologije usporile proces izgradnje povjerenja. Na pitanje kojim kanali-
ma se brze gradi povjerenje — internetom ili licem u lice - stavovi studenata
su nedvosmisleni, te preko 70% ispitanika smatra da se povjerenje brze gradi
licem u lice. O¢igledno je da se nastava vodena licem u lice, od strane stude-
nata, svrstava u sam vrh izbora kada je rije¢ o metodama u nastavnom proce-
su. S druge strane, naznaceni podaci su pokazatelji nekoristenja “hladne” teh-
nologije, te ostaje dosta otvorenih pitanja koja je potrebno rijesiti na nacin da
se ne ugroze komunikacijske aktivnosti predvidene nastavnim programom,
ali da se relaksiraju pravila, modusi i standardi koji studente ne postavljaju u
elektronsku statistiku, formalan odnos, te distanciraju od prave prirode ob-
razovanja. Samo tako, sad ve¢ opsteprihvacene ,nove® tehnologije mogu biti
koristene u procesima izgradnje povjerenja izmedu nastavnika i studenata,
na emancipatorski nacin, a ne na nacin koji sputava, potiskuje i kontrolise.
Polemika oko tradicionalnih (ili klasi¢nih, kako ih ¢esto nominiramo) i mo-
dernih informacijsko — komunikacijskih kanala je u okvirima obrazovanja
skoro pa izli$na jer su i jedna i druga sfera njegov sastavni dio.

° Tony Bates, Models for selecting and using tehcnology: Synchronus or asynchronus? (Modeli
za izbor i upotrebu tehnologije: Sinhroni ili asinhroni? Objavljeno 29.06.2011. Post o odabiru
i koristenju tehnologije za poducavanje i ucenje.https://www.tonybates.ca/2011/06/29/mod-
els-for-selecting-and-using-technology-4-synchronous-or-asynchronous/,

(preuzeto: 02.02.2020.)

75



Socioloski diskurs, godina 10, broj 19 / septembar 2020. 67-80

Akademska etika i povjerenje u nastavnom procesu — povjerenje
prije kolokvija

Kao jedna od najvaznijih dimenzija u izgradnji povjerenja izdvaja se ob-
razovanje narocito tercijarnog karaktera (obrazovanje u okviru visokoskol-
skih studijskih programa, fakulteta). Studenti predstavljaju socijalni resurs
¢iji kreativni i inovativni potencijali, uz osiguranje potrebnih uvjeta, mogu
pridonijeti drutvenom razvoju u najsirem smislu. Specifi¢na obiljezja stude-
nata, kao integralnog dijela mlade generacije, sadrzana su u etimonu pojma
student, a to je interesovanje za konkretnu oblast i stremljenje ka cilju koji
objedinjuje stjecanje i usvajanje znanja kroz najorganiziraniji vid edukacije —
nastavu na visokoskolskoj ustanovi (univerzitet, fakultet)'’. Fakulteti posje-
duju objektivne vrijednosti koje nadilaze interese ili Zelje bilo koje grupe unu-
tar drustva, te se obrazovnom orijentacijom, nastavom, znanstvenim istrazi-
vanjima i nastavnim kadrom fokusiraju na procese i odnose u akademskim
grupama. Povjerenje profesora u svoje kolege profesore ili povjerenje stude-
nata u druge studente tretira se kao unutargrupno iskustveno povjerenje, koje
se gradi kontinuiranom interakcijom s konkretnim osobama kroz odredeno
razdoblje, dok se povjerenje studenata u profesore naziva izvangrupnim po-
vjerenjem/akademsko - statusne grupe''. Edukacija je imanentno socijalna
kategorija i kao takva ne moze egzistirati izvan drustvenog odnosa koji se
desava na relaciji profesor — student uz neizostavnu pedagosku dimenziju
(razvijanje i poboljsavanje odgojno obrazovnog rada). Dakle, osnovu na-
stavnog procesa ¢ini meduljudski odnos. Pedagoski osvrt na te uzajamne i
neposredne odnose sukusno je obuhvacen misljenjem Alica, Ceric¢a i Habi-
bovica koji isti¢u: ,U $iroki i ponekad tesko sagledivi prostor meduljudskih
odnosa, svakodnevno se upli¢u brojni faktori za koje ni nastavnik ni student
nisu pripremljeni, a ¢ini se Cesto ih nisu ni svjesni“'>. Studentima se moze
spocitati izostajanje s nastave, nezavrsavanje nastavnih obaveza, problemi u
ponasanju, nepostivanje profesora itd. Od profesora se trazi ozbiljan pristup
nastavi i studentima koji je pohadaju, znanje o akademskim predmetima koje
predaju, primjena programa - syllabusa (,,u¢eniku orijentirano ucenje®), zna-
nje o okvirima u kojima ucenici rade (odsjeci, grupe, parovi, pojedina¢no),

10 Vlasta Ilisin, Furio Radin, Mladi u suvremenom hrvatskom drustvu. (Predgovor) u: Vlasta
1lisin, Furio Radin (ur.), Mladi: problem ili resurs (Zagreb: Institut za drustvena istraZivanja,
2007), str. 9.

" Anthony S. Bryk, Barbara Schneider, Trust in schools: A core resource for improvement (New
York: Russell Sage Foundation, Part III, Chapter 6. Relational Trust and Improving Academic
Achievement, 91-122, 2002), 93

12 Amel Ali¢, Haris Ceri¢, Sedin Habibovi¢, op. cit., str. 44.

dosljednost u stilu akademskog poucavanja itd. Podaci pokazuju da 16% ispi-
tane populacije ima stav da najmanje 50% nastavnog osoblja nije zainteresi-
rano za sadrzaj predmeta koji predaje. S druge strane, 58,9% ispitanih smatra
da nastavno osoblje blagovremeno reagira na greske i ukazuje na njih, $to
dodatno karakterizira izrazenu i vidljivu zainteresiranost za sadrzaj predme-
ta, a $to smatra 64,5% studenata. Nadalje, profesor je obavezan informirati
studente o ciljevima, sadrzaju i metodama realizacije nastave iz nastavnog
predmeta, kao i o metodama i kriterijima pracenja njihovog rada, provjere
znanja i ocjenjivanja. Ako se iz nekog razloga, izbjegavaju naznacene obaveze
studenta koji ne ispunjava svoje duznosti (prisustvo na nastavi, zavrsavanje
nastavnih zadaca, te prihvatanje pravila ponasanja i studiranja u akademskoj
zajednici) 1/ili, profesora dolazi do negativnih varijacija u procesu gradenja
povjerenja izmedu profesora i studenata; ,,akademski reciprocitet” je upitan.
U tom smislu on mora biti osvijes¢en, jer meduljudski odnos koji se stvara
tokom nastave je proces kojim ne utje¢e samo profesor svojim ponasanjem,
prenosom i interpretacijom znanja na studenta ve¢ postoji i obratno utjeca-
nje". Samo profesor koji odgovorno pristupa upravljanju (oblikovanju) obra-
zovnim okruZenjem, prenoseci informacije sa svrhom poticanja, motiviranja
i uspjesnog ostvarenja Zeljenih ishoda ucenja moze biti sposoban razumjeti
vlastite metode poducavanja i biti osjetljiv na potrebe svojih studenata koji
¢e to, u konacnici, percipirati i vrednovati. To je odnos ,,uzajamnog dobra®
te i povjerenje treba biti uzajamno. Iznesenu tvrdnju prihvataju i studenti re-
tferencom slazem se (21,0%) i u potpunosti se slazem (69,8%), $to u konacnici
podrazumijeva slaganje sa tvrdnjom da povjerenje treba da bude obostrano
u 91,7% slucajeva.

Isto tako, vazan segment stvaranja povjerenja na relaciji nastavnik - stu-
dent jeste iskazivanje interesa za studentske probleme i potrebe $to, prema
misljenju ispitanih studenata, u 43,5% slucajeva Cesto i vrlo cesto posjeduje
nastavno osoblje FPN-a. Tako, 40,2% studenata smatra da najmanje polovina
nastavnog osoblja FPN-a iskazuje interes za studentske Zelje i sugestije, dok
7,3% ispitanih smatra da se to ne de$ava nikada.

Zaklju¢na razmatranja
Na sociolosko - epistemoloskoj ravni nastojali smo definirati pojam po-

vjerenja, detektirati znacenje komunikacije za oblikovanje povjerenja, te pre-
poznati misiju modernih tehnologija u stvaranju novog iskustva povjerenja

1> Marija Bratanié¢, Mikropedagogija: interakcijsko-komunikacijski aspekt odgoja (Zagreb: Skol-
ska knjiga, 1993), str. 32.

(»viralno povjerenje®), stavljaju¢i poseban akcenat na populaciju mladih.
Operacionalizacija povjerenja je rezultirala novim spoznajama o izgradnji
povjerenja izmedu studenata i nastavnika, a jedna od njih je da kvalitet na-
stave koju ¢e nastavnik odrzati, umnogome ovisi o stepenu involviranosti
studenata da sudjeluju u nastavi, dok s druge strane studenti ovise o sposob-
nostima nastavnika i njihovoj spremnosti da ih motiviraju i podstaknu na
ucenje. Kako je vec viSe puta naglaseno u ovom tekstu, odnos koji implicira
otvorenost, odgovornost, uzajamnost, empatiju i razumijevanje je sociogram
akademskog povjerenja, kao i povjerenja koje se gradi izmedu studenata i
profesora. Na osnovu dobivenih podataka ispitane populacije, mozemo za-
kljuciti da je proces stjecanja povjerenja dugotrajan i vrlo kompleksan proces
koji nuzno treba biti uzajaman. Takoder, velika ve¢ina ispitanika smatra da se
ste¢eno povjerenje moze vrlo lako izgubiti.

U procesu izgradnje povjerenja nije samo bitan nacin na koji se komu-
nicira, nego i sadrzaj komunikacije, vrlo je vazno da studenti steknu dojam
da su dobrodosli na studij, te da je nastavno osoblje tu da im olaksa proces
obrazovanja, a nikako oteza. Dakle, sadrzaj komunikacije, odnosno da li su
studenti dozivjeli neku vrstu omalovazavanja vlastitih stajalista i diskusija ili
su pak najcesce dobijali pozitivne povratne informacije u vezi sa svojim staja-
listima, diskusijama i sugestijama vazni su segmenti uspostavljanja kvalitetne
i produktivne relacije nastavnik - student. Takoder, proaktivno djelovanje
nastavnog osoblja, odnosno iskazivanje licnog interesa i empatije za student-
ske potrebe, Zelje i eventualno, probleme, vazna je komponenta kvalitetne
interakcije studenata i profesora. Znanstvena elaboracija koja je prethodila
ovom konkluzivnom uvidu sukusno je potvrdila sva predloZena objasnjenja i
pretpostavke precizirane u hipotezama. Imajuci u vidu da je praksa najvisi ve-
rifikator saznanja, hipoteze moraju, u konacnom, biti i empirijski provijerljive,
Sto je u ovom istrazivanju bilo direktivno. Prezentirani podaci sacinjavaju skro-
mnu akademsku agendu, koja moZe biti od koristi i studentima i profesorima.
Na osnovu svega konstatiranog, moZemo reci da je testirana generalna hipoteza
prihvacena, te da nacin i kvaliteta komunikacije kako nastavnog osoblja tako i
studenata znacajno utice na izgradnju socijalnog odnosa tj. povjerenja.

U akademskoj sredini povjerenje predstavlja slozen proces u kojem je
odredeni ¢lan obrazovne ustanove (profesor, student — statusna participa-
cija) spreman na izvr$avanje propisanih obaveza, postujuci etiku znanosti i
obrazovnog rada s vjerovanjem kako ¢e drugi ¢lanovi obrazovne institucije
reagirati na pozitivan nacin, odnosno da ¢e pokazati pouzdanost (postoja-
nost, lojalnost), vjerodostojnost (graditi odnos u kojem se suprotnoj strani
vjeruje), kredibilitet (afirmacija kroz odnose povjerenja, postenja, uvazavanja
i saradnje koja sluzi drugima kao podsticaj), kompetenciju (pozvanost, mje-

rodavnost, sposobnost) i dobronamjernost (pristupiti otvoreno s namjerom
ostvarenja uspje$nog odnosa)*.

Svaka informacija, podatak i zaklju¢ak izveden iz provedenog znanstve-
nog istrazivanja (teorijskog i empirijskog) na stranicama ovog rada je me-
todska silnica (sa)znanja u eventualnom razjasnjavanju, bistrenju i shvatanju
kako poucavati i kako usvojiti znanje u odnosu reciprociteta (obratnog utje-
canja) koje se priskrbljuje (pro)tokom povjerenja. Dakle, nije upitno da li ¢e
nastavnik poucavati, nego kako ¢e poucavati. S druge strane kada je student
spreman usvojiti znanje profesor ¢e vrlo brzo dokuciti kako ga sto bolje pre-
nijeti. Na taj na¢in ostvaruje se kvalitetnija komunikacija, postizu zapazeniji
rezultati, podsti¢e samoinicijativnost, ispunjavaju ocekivanja, ali i duznosti
studenta, $to kao pozitivan obrazovni aktivitet izravno utjece i na nastavno
osoblje. Slijedom re¢enog mozemo zakljuciti da je status studenta i status
profesora jedna, prije svega eticka obligacija, pojmovna spona jednakog po-
Stovanja i portal za stjecanje akademskog kredibiliteta. Povjerenje izmedu
studenata i profesora je klju¢ za uspje$no ostvarenje zajednickog cilja uskla-
denog zakonom, misijom i vizijom visokoskolske institucije, te predstavlja
meritoran faktor uspjesnosti cjelokupnog (tercijarnog) obrazovnog procesa.

